
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  LEIKSKÓLINN AUSTURKÓR 

 
ENDURMAT 

 

 

 

 

HEILBRIGÐI OG VELLÍÐAN 
 

 

 

 

 

 

 

 

 

 

Skólaárið 2022-2023 



Í Aðalnámskrá leikskóla kemur fram að það er á ábyrgð 

sveitarfélaga að hafa eftirlit með starfsemi þeirra leikskóla sem 

þeim tilheyra og tryggja að farið sé eftir Aðalnámskránni sem og 

lögum og reglugerðum. Það er að beiðni Menntasviðs Kópavogs 

sem þessi samantekt á endurmati skólans um námsþáttinn 

heilbrigði og vellíðan er gerð og er hluti af ytra mati. 

Niðurstöðurnar eru jafnframt nýttar innan veggja skólans til að 

auka gæði námsins, vinna með styrkleika skólans og bæta það 

sem má betur fara. 

Matið er byggt á viðmiðum/gátlistum sem unnir voru af nefnd á 

vegum Menntasviðs. Gagnaöflun var gerð með svipuðum hætti og 

árið 2021-2022. Matsteymi var sett saman í vetur. Farið var inn á 

allar deildir og ákveðnir þættir metnir út frá gátlistunum. Einnig var 

rætt við starfsfólk út frá matsþáttunum. Framkvæmdin fór fram í 

september 2023. Í teyminu voru Ragnheiður Gróa Hafsteinsdóttir 

sérkennslustjóri, Svanhvít Friðriksdóttir sérgreinastjóri og Sigrún 

Vatnsdal Bjarnadóttir deildarstjóri. Efnistök matsins voru flokkuð 

niður og sá Gróa um að meta samverustundir, Blæ, Hugarfrelsi og 

líkamlega umhirðu. Sigrún skoðaði matartíma, ævintýraferðir, 

fataklefa og útiveru og Svanhvít skoðaði aðlögun, sjálfstýrandi 

þing, kennaraþing og frjálsan leik. Hópurinn vann svo í sameiningu 

úr öllum þeim upplýsingum sem var aflað á deildunum og frá 

starfsfólki. 

Matsteymið setti saman niðurstöður byggðar á þeim gögnum 

sem talin eru hér að ofan og voru niðurstöðurnar nýttar við gerð 

nýrrar starfsáætlunar fyrir skólaárið 2023-2024.  

Engin ágreiningsmál komu upp í þessari umræðu og 

starfsmannahópurinn samstíga í þeim þáttum skólastarfsins sem 

þarfnast úrbóta.  

Styrkleikar deildanna eru mikið þeir sömu þegar kemur að 

þessum námsþætti. Það ætti því að auðvelda hvert fókusinn er 

settur. 

Styrkleikar Sjónarhóls og Esju eru: 

 Mikið er lagt upp úr því að koma til móts við mikla 

hreyfiþörf barnanna með útiveru og góðri hreyfingu. 

Börnin fá að fara út í allskonar veðri og með fjölbreytt 

leikefni. 

 Lagt er upp með að allir fái tíma til að hjálpa sér sjálfir í 

fataklefanum en það er gert með því að fara í minni 

hópum í fataklefann svo allir fái nóg rými og tíma til að 

klæða sig. 

 Byrjað var með matstofu á þessu ári sem hefur stuðlað að 

því að börn og starfsfólk upplifa matartímann sem góða 

stund. Það er minna áreiti, hægt er að velja sér ólíka 

borðfélaga og fá nægan tíma til að borða. 

 Reglulegar blæstundir eru í hverri viku þar sem farið í 

klípusögur, spjöldin eða nuddsögur. Einnig er efnið notað 

ef upp koma sérstök vandamál/samskipti sem þarf að taka 

fastari tökum. 

Styrkleikar Öskju og Dyngju eru: 

 Vel tekið á móti börnum og foreldrum í aðlögun þar sem 

jákvæð samskipti eru höfð í fyrirrúmi. Stuðst er við 

aðlögunaráætlun sem er svo aðlöguð að hverju barni svo 

því líði sem best í nýjum aðstæðum. Tekin eru samtöl með 

foreldrum og þannig hægt að mynda tengsl og fá helstu 

upplýsingar. 

 Börnin eru klædd í föt sem taka mið að veðri og sem hefta 

ekki hreyfingu. Rætt er um hvernig á að klæða sig úti í 

samveru og notast er við sjónrænt skipulag. Einnig er 

starfsfólk í samstarfi við foreldra ef það vantar ákveðnar 

flíkur eða föt að verða of lítil. 

 Börnin fá tækifæri til að þvo sér eftir salernisferðir og fyrir 

matartíma. Þeim er leiðbeint af kennara sem nýtir 

sjónrænar leiðbeiningar um hvernig á að þvo hendur. 

Einnig fá þau tækifæri til að klæða sig sjálf eftir bleiuskipti 

og salernisferðir. 

 Mikið er lagt upp úr því að börnin geti valið sér 

viðfangsefni sem stuðla að andlegri og líkamlegri vellíðan. 

Þau fá að hafa áhrif á hvaða viðfangsefni eru í boði. Þau fá 

að fara á milli viðfangsefna ef þau vilja breyta og gera 

eitthvað nýtt. Þau fá oft að bæta við viðfangsefnum og 

einnig er alltaf í boði að velja rólega stund í bókakrók eða 

útisvæði ef þörf er á að hreyfa sig mikið. 

 

 



LEIKSKÓLINN AUSTURKÓR 

 

 

 

 

 

 

 

 

 

 

 

 

 

 

 

 

 

 

 

 

 

    

 

 

 

 

 

 

Styrkleikar Perlu eru: 

 Börnin fara í leiki þar sem þau nota líkamann og reyna á 

líkamsbeitingu. Þau fara reglulega í þrautabrautir, jóga,  

nota stóra kubba og dansa og hreyfa sig eftir sönglögum 

og í leikjum. 

 Börnin borða í næði inni á deild og fá nægan tíma til að 

borða. Matartíminn er góð stund og fá börnin tækifæri til 

að aðstoða við að leggja á borð og einnig fá þau að ganga 

frá eftir sig. 

 Börnin fara í reglulegar Blæstundir þar sem þau kynnast 

Blæ, hlusta á sögur í tengslum við efnið, nota spjöldin sem 

ætluð eru yngstu börnunum, hlusta á lögin og fá að hafa 

sinn Blæ bangsa sem þau þekkja sjónrænt því hann er í 

einstakri peysu sem barnið þekkir. 

 Reglulegar jógastundir í hverri viku þar sem börnin læra 

jógastöður, teygjur og öndunaræfingar. 

Þau atriði sem má bæta í skólastarfinu í heild: 

 Leikir sem reyna á líkamsbeitingu og þau nota líkamann, 

mætti vera markvissara heilt yfir skólann og þá 

sérstaklega á útisvæði. 

 Matstofan kom með marga kosti en helsti gallinn sem 

fylgir henni og þarf að bæta eru umræður um 

matartegundir, næringu, hollustu matar og hvaðan hann 

kemur. 

 Vinna þarf markvissara með hugarfrelsisverkefnin því 

unnið er vel með suma þætti hugafrelsis en vantar upp á 

aðra. 



 Til að vinna markvissara með hugarfrelsisverkefnin þurfa 

deildastjórar að koma því fyrir í vikuskipulagið og setja 

áætlun með starfsfólki sínu hvað á taka fyrir. Endurmatsnefnd 

sér um eftirfylgni að minnsta kosti einu sinni á önn. 

Ábyrgðaraðilar eru deildastjórar og verklok eru í desember 

2023.  

 Til að gera leiki þar sem þau nota líkamann og reyna á 

líkamsbeitingu markvissari þurfa deildastjórar og starfsmenn 

að setja niður í vikuskipulag tíma þar sem þetta er í fyrirrúmi. 

Deildir vinna svo saman að þessu á útisvæði. 

Endurmatsnefnd sér um eftirfylgni að minnsta kosti einu sinni 

á önn. Ábyrgðaraðilar eru deildastjórar og verklok eru í 

nóvember 2023  

 
 Til að auka umræður um matartegundir, næringu, hollustu 

matar og hvaðan hann kemur þarf að bæta því inn í sjónrænt 

skipulag og samverustundir. Deildastjórar og starfsmenn 

þurfa að útbúa myndir fyrir sjónrænt skipulag og setja 

umræður þessu tengdu inn í samveruáætlun deildarinnar.  

Endurmatsnefnd sér um eftirfylgni að minnsta kosti einu sinni 

á önn. Ábyrgðaraðilar eru deildastjórar og verklok eru í 

janúar 2024 


